
«Israelek Turkia
zigortu nahi zuen,
azkenaldiko tira-

Ezker Abertzaleko Tolosaldeko alkate, alkate ohi, zinegotzi eta zinegotzi ohiak, EA eta Aralarreko hautetsiekin batera, atzoko agerraldian. I.T.

Udalbiltza auziaren aurkako ekimenetan
parte hartzera deitu dituzte herritarrak
Politika ›› Bihar eta etzi
Anoetan, Leitzan eta
Tolosan elkarretaratzeak
egingo dituzte; larunbatean
Bilbon manifestazioa.

IÑIGO TERRADILLOS

Bihar hasiko da Udalbiltzaren aur-
kako epaiketa Espainiako Auzitegi
Nazionalean eta eskualdeetan au-
zipetuei babesa agertzeko ekimen
ugari abiarazi dituzte. Izan ere,
2003ko apirilaren 29an egin zuten
Euskal Herriko udalen elkartea-
ren aurkako operazioa, Baltasar
Garzon Auzitegi Nazionaleko
epaileak aginduta. 22 auzipetu
daude denera, eta 10 eta 22 urte ar-
teko kartzela zigor eskaerak egin
dituzte haien aurka, ETArekin lo-
tura dutelakoan. 

Bada, auziaren aurka egiteko la-
runbat honetarako manifestaziora
deitu dute Bilbon Udalbiltzako au-
zipetuek eta Euskal Herriko zen-
bait eragilek. Horretaz gain, elka-
rretaratzeak ere egingo dituzte
Euskal Herriko hainbat herritan.

ALOKAIRUA
]Baserria edo borda. Eskualdean
baserria edo borda alokatuko 
genuke. Interesatuek deitu 
634 45 91 10 telefono zenbakira.

Iragarki laburrak

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Hiru pelikula emango
dituzte aste honetan
TOLOSA ]Hiru film izango dira ikus-
gai bihartik astelehenera Leidor
aretoan. Batetik, bihar, osteguna
izaki, zine forum saioa izango da.
Honeymoons filma emango dute
ohi bezala jatorrizko bertsioan,
21:00etan hasita. Larunbatean
Campamento Flipy filma izango da
ikusgai 19:30ean eta 22:30ean.
Igandean 19:30ean eta astelehe-
nean (ikuslearen eguna)
20:30ean Rabia emango dute. Az-
ken honen zuzendaria Sebastian
Cordero da. Filmaren zati handi
bat Bidanian grabatu zuten 2008
urteko ekainean.

Autobusa Larraitz auzoan
geratuko da festa egunetan

ALEGIA ]Jai Batzordetik azaldu du-
tenez, Karmengo festak ospatzen
dituztenez, Tolosaldeko autobu-
sak soilik Larraitz auzoko geltokian
geratuko dira bihartik igandera.

Eriste eta Posets
mendietara Oargirekin
TOLOSA ]Oargi elkarteak Eriste
(3.053 m) eta Posets (3.375 m)
mendietara irteera antolatu du uz-
tailaren 16tik 18ra. Informazio
gehiago www.oargi.org helbidean.

L Laburrak

Gurean, Anoetan eta Tolosan
izango dira bihar, eta Leitzan, be-
rriz, etzi egingo dute. Protesta eki-
taldi horietan parte hartzera eta
horrela auzipetuei babesa ematera
deitu dituzte herritarrak Ezker
Abertzaleko Tolosaldeko alkate,
alkate ohi, zinegotzi eta zinegotzi
ohiek, EA eta Aralarreko haute-
tsiekin batera atzo eskainitako
prentsaurrekoan. Era berean,
Adunan pasa den astelehenean
onartu zuten auzipetuei babesa
erakusteko mozioa eta ondoren el-
karretaratzea egin genuen. 

«Oinarri demokratikodun
instituzio bat kaltetu zuten»
Atzo eginiko agerraldian azaldu
zutenez, «duela zazpi urte, udal
hautetsiak eta Udalbiltzako langi-
leak atxilotu eta oinarri demokra-
tikodun instituzio bat kaltetu zu-
ten; 4 alkate eta 15 zinegotzi daude
auzipetuen artean, euren jarduera
instituzionala eta Euskal Herriko
Udalen arteko elkarlana egite hu-
tsagatik». Halaber, gogoratu zuten
«talde terroristako kide izatea» eta
«diru publikoen erabilera okerra»

bezalako akusazio «faltsuak» dau-
dela euren aurka. «Inolako froga-
rik gabeko gezurrak dira, Udalbil-
tzaren defentsak deuseztatuko di-
tuenak». Auziaren inguruan,
bestalde, «Espainiako Gobernuak
sustatu eta Ministerio fiskalak zein
Dignidad y Justicia elkarteak sos-
tengaturiko gezurrezko bertsioa-
ren gainean eraikia» izan dela sala-
tu zuten. Azaldu zutenaren arabe-
ra, «Udalbiltzaren benetako izaera
desitxuratu, eta sorreran eta gara-
penean milaka udal hautetsik par-
te hartu zutela estali dute».

Dena den, euren ustez, Euskal
Herriko iritzi publikoaren
«gehiengoak» ukatu egiten du Es-
painiako Auzitegi Nazionalaren
«bertsio interesatua». «Horren
erakusgarri da gehiengo politiko,
sindikal eta soziala epaiketaren
kontra azaldu izana, auzipetuen
absoluzioa eskatuz».

Defentsa «oztopatua»
Bestalde, epaimahaiak defentsara-
ko elementuak moztu izanak «la-
rriki» oztopatu duela Udalbiltza-
ren defentsa salatu dute. «Udalbil-
tzaren lanaren azalpena egiteko
ziren lekukotzak eta dokumentuak
ezabatu dituzte, batik bat nazio
ikuspegiarekin loturiko elemen-
tuak».  Mozketen artean lekukoena
legoke, izan ere, defentsak propo-

satutako 140 lekukoetatik, epaima-
haiak 20 bakarrik onartu ditu. Ken-
dutakoen artean, alderdi politiko
desberdinetako udal hautetsiak,
Euskal Herriko gizarte, kultura, ki-
rol zein hezkuntza arloko eragileak
edota nazioarte mailako lekukoak,
Udalbiltzarekin inplementatutako
elkarlan harremanak azaldu behar
zituztenak, leudeke. Era berean,
Udalbiltzak aurkeztu nahi zituen
165 froga dokumentalak eta bi fro-
ga perizialak baztertu egin dituzte.

Horiek horrela, bihar Madrilen
hastekoa den auziaren aurka egin
eta auzipetuei babesa azaltzeko
eragile sindikal, politiko, sozial eta
oro har herritar guztiak gonbida-
tzen dituzte elkarretaratzeetan eta
larunbat arratsaldean Bilbon egin-
go den manifestazioan parte har-
tzera. 

Bestalde, epaiketak gastu ekono-
miko «handia» eragingo duela esan
dute; hain zuzen ere, bidaien, ego-
naldien eta gastu judizialen artean
200.000 euro inguruko gastua au-
rreikusten dute. Hori dela eta, el-
kartasun bonoak, kamisetak eta
pin-ak saltzearekin batera, auzipe-
tuei elkartasun ekonomikoa hela-
razteko kontu korrontea (Euska-
diko Kutxa 3035 0071 6307 1112
4600) ireki dute.

›› ELKARRETARATZEAK

]Anoeta.Bihar, 19:00etan, Udal
osoko bilkura, eta ondoren elka-
rretaratzea udaletxearen aurrean.
Larunbateko Bilboko manifesta-
ziora joateko autobuserako Itzuli
tabernan eman daiteke izena. 
]Leitza.Elkarretaratzea, etzi,
12:00etan, udaletxearen aurrean.
]Tolosa.Elkarretaratzea, bihar,
20:00etan, udaletxearen aurrean.



Tolosa Gipuzkoako udalerri zorpetuenetako bat da; sailkapen horretan bosgarren postuan ageri da. Leitzaren kasuak Nafarroako udalen egoera berezia azaleratzen du.HITZA

Eskualdeko udalak zorraren aurrean
Ekonomia›› Tolosaldeko eta Leitzaldeko 
udalen zor bizia kaleratu du Espainiako
Gobernuak; datuak urte hasierakoak dira.

ASIER IMAZ

Espainiako Ekonomia eta Ogasun
Ministerioaren webgunean, es-
kualdeko udalen inguruko datuak
agertzen dira; 2009ko zor biziaren
ingurukoak, hain zuzen ere. 

2010. urtearen hasieran, zor
gehien zuten Gipuzkoako 20 he-
rrien artean, Tolosa eta Zizurkil
aurkitzen dira. Zerrenda honen
bosgarren postuan dago Tolosa,
Donostia, Irun, Errenteria eta Za-
rautzen atzetik. Zizurkil berriz, 20.
postuan ageri da. 

Zor bizia, besteak beste, banke-
txe eta kutxen laguntzaz kalkula-
tzen du Espainiako Bankuak urte-
ro; abenduaren 31n oraindik or-
daindu gabe dauden mailegu
guztiak kontutan hartuta. Gauzak
horrela, zor bizia kalkulatzeko ga-
raian zor komertziala ez da kontu-
tan hartzen. 

Espainiako Ekonomia eta Oga-
sun Ministerioak zabaldu dituen
datuen arabera, Tolosak 2009ko
abenduaren 31n, 11.835.000 euro-
ko zor bizia zuen. Zizurkilek aldiz,
3.271.000 eurokoa. 

Tolosaren egoera gertutik
Tolosako udaletxetik jakinarazi
dutenez, duela gutxi komunikabi-
deetan Udalaren zorra 18 milioi
eurokoa zela azaldu zen. Datu hori
ordea, «ez da erabat zehatza»,
Udalak egun duen zorra «ia 13 mi-
lioi eurokoa baita». 18 milioi euro
horiek, Udalarekin lotura duten
bost elkarte edo enpresen maile-
guak kontutan hartuta atera ziren.
Udaletxetik jakinarazi dutenez or-
dea, Udalaren zor bizitik kanpo
egongo lirateke adibidez Tolargi
edo Erretengibelen maileguak. 

Teknikoen iritziz, Udalaren zo-
rra jaitsi egin beharko litzateke,
baina aldi berean, horrek ez du
esan nahi Tolosako Udala osasun-
tsu ez dagoenik: «Inbertsio ikara-
garriak egin dira, jende ugari bil-
tzen duen Kiroldegia horren leku-
ko. Hala eta guztiz ere, portzentaia
ofizialetik oso urrun dago Udala.
Hau da, zorpetze maila gehienez
ohiko sarreren %25era iritsi daite-
ke, eta udaletxea %4-5ean dabil». 

Zor biziaren ondorio kaltega-
rriena agian, maileguaren ordain-

keta da. Alde batetik interesak or-
daindu behar dira eta bestetik mai-
leguaren dirua bera, hau da, amor-
tizazioa deritzona. Tolosak adibi-
dez, urtean 900.000 euro inguru
itzuli behar izaten omen ditu
modu horretan. 

Leitzaren aukera
Nafarroako udalerrien egoera
guztiz desberdina da, «udalen fi-
nantziazioa askoz baxuagoa» de-
lako. Leitzako alkatearen, Xabier
Zabaloren, kalkuluen arabera,
«Nafarroako udalek Gipuzkoako-
ekin alderatuta, urtero hiru aldiz
diru gutxiago jasotzen dute zuze-
neko finantziazioaren bidez». Ho-
nen ondorioz, inbertsioak egitera-
ko unean, udal nafarrek zorpetze-
ra jotzen dute. 

Hala eta guztiz ere, Leitzako
Udala osatzen duten hautetsiek
bide bati ekin zioten udaletxearen
ardura hartu zutenean: «Udalaren
egoera ikusita, alde batetik gehiago
ez zorpetzea erabaki genuen, eta
bestetik, zorra jaisten hastea. Hiru
urte hauetan  500.000 euro amor-
tizatu ditugu. Zorrak azkenean,
gauza bera suposatzen du udal ba-
tentzat edo  herritar batentzat:
amortizazioa, interesak... eta gero
eta zor handiagoa orduan eta diru
gehiago banketxeentzat». 

Leitzak 2009ko abenduaren 31n
2.309.000 euroko zor bizia zuen.
Zabaloren ustez, zenbaki horiei
buelta emateko ez dago errezeta
magikorik: «Eguneroko lana eta
erokeriarik ez egitea; inbertsioak
beti diru-laguntzekin egitea eta
ohiko gastuari eustea». 

Espainiako Gobernuak dato-
rren urtean udaletxeei zorpetzen
ez ziela utziko esan zuenean, Nafa-
rroako Gobernua erabaki horren
aurka azaldu zen. Udalerriek orain
arte bezala jarraitzeko aukera
izango dute beraz. Zabaloren esa-
netan, «lege hori Nafarroan sartu-
ko balitz, udalen finantziazioa guz-
tiz ezinezkoa izango litzateke. Le-
hen ere, bizirauteko oinarrizkoa
bakarrik jasotzen dugu. Inbertsio-
etarako bi aukera dituzu, zorpe-
tzea edo diru-laguntzen bidez egi-
tea. Nafarroako Gobernuari erabat
eskean ibiltzea suposatzen du ho-
rrek. Nahi dituzun proiektuak ezin
dituzu aurrera atera; eurek onar-
tzen dutena bakarrik egingo duzu.
Finantziazio modu honekin, Nafa-
rroako Gobernuan bezero hutsak
gara». 

Inguruko antzeko herrietan or-
dea, egoera larriagoa da. Lesaka:
2779 biztanle eta 4.904.000 euro-
ko zorra eta Lekunberri: 1.295 biz-
tanle eta 3.660.000 euroko zorra.

›› UDALEN ZOR BIZIA

2008 2009 Biztanle  ko-
(mila euro) (mila euro) purua 2008an

Abaltzisketa 60 54  317
Aduna 301 280 376
Albiztur 0 0 314
Alegia 406 0 1.710
Alkiza 0 0 347
Altzo 0 0 400
Amezketa 448 775 983
Anoeta 2.761 2.661 1.811
Areso 387 379 282
Asteasu 849 775 1.488
Baliarrain 150 133 100
Belauntza 167 147 319
Berastegi 90 75 1.031
Berrobi 669 373 589
Bidegoian 577 544 492
Elduain 75 69 236
Gaztelu 219 201 166
Hernialde 0 0 343
Ibarra 904 795 4.298
Ikaztegieta 498 576 459
Irura 20 12 1.418
Larraul 49 45 239
Leaburu 0 0 388
Leitza 2.496 2.305 2.876
Lizartza 217 194 628
Orendain 0 0 180
Orexa 73 67 121
Tolosa 12.458 11.835 17.894
Villabona 2.379 3.139 5.760
Zizurkil 2.970 3.271 2.794
*2008ko eta 2009ko datuak abendua-
ren 31koak dira.

Omenaldiarekin batera, Jose Ramon Sagastume medikuari plaka bat jarri zioten.ARTUBI

Gurutze Gorriko langileak ere omenaldian izan ziren.ARTUBI

Jende ugari
Jose Ramon
Sagastumeren
omenaldian
Bedaio›› Gipuzkoako Gurutze Gorriaren 140.
urteurrena aitzaki harturik, omenaldia egin zioten
erakundea sortu zuen bedaiotarrari.

OIHANA IGUARAN

Joan zen larunbatean jarri zen hi-
tzordua Bedaion, Gipuzkoako Gu-
rutze Gorriaren 140. urteurrena-
rekin batera, erakunde horren 
sortzaile izan zen mediku bedaio-
tarrari plaka bat eskaintzeko, bere
lanaren omenez.

Gurutze Gorriak urteurrena Be-
daion omenaldia eginez ospatu
nahia sorpresa polita izan zen, gai-
nera, bedaiotarrentzat. «Donos-
tian edo beste herri batean egin zi-
tekeen omenaldia baina Bedaiora
ekarri dute», azaldu zuten herrita-
rrek. 

Festa xume bezain polita antola-
tu zuten beraz herritarrek bertara-
tu ziren Gurutze Gorriko kideek
goza zezaten. Ez zuten ospakizu-
nean faltatu nahi izan Enrique Sa-
maniego Gipuzkoako Gurutze
Gorriko lehendakariak, Iñaki Irus-
ta erkidegoko Gurutze Gorriko le-
hendakariak eta Jokin Bildarratz,
Tolosako alkateak.

Miresmeneko
hitzak
Oso pozik agertu ziren antolatzai-
leak eta omendua zen medikua go-
goan harturik miresmenezko hi-
tzak eskaini zizkioten: «1817. urte-

an errepiderik gabeko gune men-
ditsu eta gogor batean jaiotako gi-
zonak pasako zituen zailtasunak
eredugarri izan daitezke ondoren
sortu zuen elkargoaren oinarrian.
Laguntza, elkartasuna, eta zailta-
sunei aurre egiteko gaitasuna dira
gaur egun Gurutze Gorriako be-
reizgarriak eta Bedaion indarrean
jarraitzen dutenbalio garrantzitsu
hauek elkarrekin gogoratzeak oso
ederra izan da».

Plaka bat 
borondateari
Egitarau zabalean, bereziki polita
izan zen erakundearen sortzaile
izan zen Jose Ramon Sagastumeri
egindako plakaren eskaintza. 

«Bedaiotar herriak oso gustura
prestatu du Gurutze Gorriarekin
batera omenaldi ekitaldia eta lora-

tegi hauetan geratu da egun ga-
rrantzitsu hau gogoratuko duen
harria», aitortu zuten antolatzaile-
ek, Gurutze Gorriko familiaren

profesionaltasuna goraipatuz.
«Ederra da Sagastumek hasitako
bideari 140 urteren ondoren oina-
rrizko balio unibertsalak manten-
duz dabiltzala ikustea», gaineratu
zuten. Ekitaldia txistuen doinue-
kin eta aurreskuarekin hasi zen,
eta lehen aipatutako Gurutze Go-
rriko lehendakariak izan ziren pla-
ka erakusteko ohorea izan zute-
nak. Bertaratutakoek meriendare-
kin eman zioten jarraipena festari,
urteurrena behar bezala ospatuz,
ondo hasitakoa hobeto bukatzeko.

«Zorionak Bedaioren partez Gi-
puzkoako Gurutze Gorriari», argi-
tu zuten bukatzeko.

ARTUBI

140 urte hauetako uzta erein zuen bedaiotarra
Omendua ›› 1870. urtean
sortu zuen Jose 
Ramon Sagastumek 
(1817-1893) Gipuzkoako
Gurutze Gorria. 

OIHANA IGUARAN

Bedaiotar honek osasungintzan
egin zuen lan bere bizitza osoan.
Lehenik Nafarroako Gurutze Go-
rria sortzen lagundu zuen, Espai-
niako lehena, hain zuzen, eta lau
urte beranduago Gipuzkoakoa
sortzen aritu zen. 

Ibilbidea
1846. urtean eskuratu zuen dokto-
re gradua, 29 urte zituela. Bost urte
beranduago, Kutxatila-Zirujau
izeneko postua lortu zuen Tute-
ran, oposizioen bidez. Nafarroako

tuztenak. Noski, gerraren ondo-
rioz kaltetuen artean herritarrez
gain, soldaduak zeuden eta Sagas-
tumek denak sendatzeko ahalegi-
na egin zuen, doktoreak ez bai-
tzion begiratzen zaurituen jato-
rriari, pertsonari berari baizik.

Bere moduan pentsatzen zuten
hainbat boluntarioekin elkartu
zen, zein armadetakoak ziren
ahazturik, sufritzen ari zen jende-
ari laguntza eskaintzeko. Izan ere,
gerrako sarraskien etengabeko ar-
gitalpenek barrena astindu zioten.

Sagastumek, gainerako bolun-
tarioekin elkarturik, neutraltasun
politikoa berengan hartuz, gizata-
suna jarri zuen politikaren gaine-
tik eta orduan sortu zen Kanpaina-
ko Zaurituak Laguntzeko Nazio-
arteko Elkarte Filantropikaren
Gipuzkoako Probintziako Batzor-
dea delakoa. Gaur egun Gurutze

Gorria izenpean ezagutzen dugu-
larik erakunde hau. 140 urtez lan
ederra egin duen taldea, hain zu-
zen. Erakunde honen lehen lana,
gerra franko prusiarrak eraginda-
ko biktimentzat dirua biltzea izan
zen.

Baina bat bukatzerako bestea
etorri zen: 1872-1876ko gerra kar-
lista. Kasu honetan, errepide sare
onari esker, Gipuzkoako Gurutze
Gorriak gurdiz osatutako anbu-
lantzia bolanteak erabili zituen.
Neurri txikiagoan, idi-gurdiak ere
erabili ziren, gerraren larritasunak
sortutako beharrei aurre egiteko.
Lan izugarria egin zuten beraz, es-
kura zuten apurraz baliatuz, eta
batere kobratu gabe.

Horra gaur arte egindako bidea-
ren lehen pausuak, bedaiotar ba-
ten hanketan abiatuak, hain zuzen
ere.

erakundean bozeramaile gisa jar-
dun zen, eta Gipuzkoakoan lehen
lehendakaria izan zen, kargu horri
bere heriotzara arte eutsiz.

Bere testamentuan ere, diru ko-

puru polita utzi zuen, errentetan
banaturik, Gipuzkoan aurkeztuta-
ko medikuntza gaiei lotutako lan
onenari sari bat eskaintzeko urte-
ro. Honela, Sagastume Fundazioa
sortu zen, Gurutze Gorria ere ho-
nen batzordean dagoelarik.

Beste mediku elkarte bat ere
sortu zuen, gaur egun Gipuzkoako
medikuen eskolaren aurrekari
izan zena. Elkarte hau sortzeko,
Tames doktorearen laguntza izan
zuen, zeinak Sagastumeren herio-
tzaren ondoren, Gipuzkoako Gu-
rutze Gorriko lehendakari kargua
hartu zuen.

Guden arrastoa
1870. urtean hasi zen gerra franko
prusiarra. Gainerako guztiek be-
zala, sarraski handiak eragin zi-
tuen eta milaka izan ziren desager-
tutakoak, hildakoak edo zauritu zi-

Ekitaldia txistuen
doinuekin eta
aurreskuarekin hasi eta
meriendarekin bukatu zen



«Gazan egin beharrekoa, blokeoa
behingoz deuseztatzea da»
Politika›› Israelek Gazako flotillaren aurkako
erasoan «okerrak» onartu zituen atzo; soldaduek
«euren buruaren defentsan» egin omen zuten tiro.

E Elkarrizketa JESUS ARTETXE › Biladi elkarteko kidea

ANE SANZ

Jesus Artetxek (Tolosa, 1949), Bi-
ladi Palestinaren aldeko elkarteko
kideak, Askatasunaren Flotillak
orain gutxi jasandako erasoa sala-
tu du, Gazan bizi duten egoera eta
honen erantzuleak zeintzuk diren
argi utziz. Irudia garbitzen saiatze-
az utzi, eta behingoz blokeoa deu-
seztatu beharko litzatekeela uste
du. Bide batez, komunikabideei Is-
raeleko egoera islatzeaz gehiago
arduratu daitezen eskatu nahi die.
Maiatzaren 27an Askatasunaren
Flotillak jasandako erasoaren in-
guruan bertsio desberdinak
eman dituzte komunikabideetan.
Zein arrazoi emango zenioke
honi?
Egia esan gu ez gaitu harritu. Israe-
lek duen armetariko bat bere ko-
munikabideak dira, eta beren le-
hen helburua iritzi publikoa na-
hastea da. 

Gu informazioaren manipula-
zio horri aurre egiteko eta iritzi pu-
blikoa zaintzeko ari gara lanean
bereziki. Adibidez, komunikabi-
deetan ez da beste itsasontziez hitz
egin, ezta 700 tripulatzaileez ere.
Informazio sentsazionalistenare-
kin geratzen dira komunikabide-
ak. 

Izandako eragina aztertu dugu,

eta jendea ez dela hain erraz engai-
natzen utzi ikusteak pozten gaitu.
Tristea da, behingoz arrazoia edu-
kitzeko jendea zendu behar izana.
Izan ere, bere burua demokratiko-
tzat duen estatu batean hau onar-
tezina da. 
Israelek iritzi publikoa nahasteko
ahaleginak egin dituela diozu, be-
raz. Eta Espainia mailan, nola iku-
si duzu?
Moratinos eta Solana dira Askata-
sunaren Flotillarekin gertatu ze-
naren arduradunak. Erantzule go-
renak dira, Ekialde Ertaineko
mandatariak direlako. Solana izan
zen lehenik, eta ez zuen inoiz ezer
egin. Eta Moratinos orain; Estatu
Batuetan sariak jasotzen ari dena,
bere sionismoaren aldeko jarrera-
rengatik, hain zuzen ere. 

Moratinos hasieratik ibili da ge-
zurretan, hasiera-hasieratik Israe-
len alde agertu delako. Eta orain
hildakoak mahai gainean ikusi di-
tuela, Gazako egoera salatzea bai-
no beste irtenbiderik ez du aurkitu. 
Eraso honek zerbait lortu badu,
komunikabideetan oihartzuna
izan da, dudarik gabe. 
Bai, hala da. Argi geratu da Israelen
zigorgabetasuna komunikabidee-
tan. Israelek bere eskuetan dituen
pertsona askoren suntsiketarako

armek ukiezin bihurtzen dute. Is-
raelek erailtzen duenean, modu
batez bere zigorgabetasunaz balia-
tzen ari da. 

Baina komunikabideetan ez da
Israelek dituen armez hitz egiten.
Mordechai Vanunu bezalako jen-
dea espetxeratu dute, gune nukle-
arretan gertatzen dena salatzeaga-
tik.
Erasoa nazioarteko uretan izan
zela esan da komunikabideetan.
Nazioarteko uretan zeuden, baina
Gazaren uretara igarotzekoak zi-
ren. Nazioarteko Auzitegiak Ga-
zaren urak bezala onartu ditu. Era-
soa batean edo bestean izan balitz,
bietan Israel nazioarteko legeak
urratzen egongo litzateke.

Erasoaren atzean, eskarmentu
bat emateko nahia zegoen ere. Is-
raelek Turkia zigortu nahi zuen,
azkenaldian bi estatuen arteko er-
lazioetan egon diren tira-birak di-
rela eta. 
Mundu osoan salatu da erasoa.
Badirudi mundu guztiak bere la-
guntasuna eskaini diola palesti-
nar herriari. Baina bertako egoera
aldatu al da?
Nazioartean zerbait aldatu dena-
ren itxura ematen du, irudia garbi-
tzen saiatzen ari dira. Titular han-
diak agertu dira produktuak sar-
tzen hasi direla, Israelek blokeoa
leundu duela eta abar esanez. Egin
beharrekoa, blokeoa behingoz
deuseztatzea da. 

Aldatu dena, jendearen jarrera
izan da. Israelen aurka jarri dira.

Eta hau eskertzekoa da. Guri adibi-
dez, ez zaigu batere kostatu Tolo-
sako jendeari; merkatariei, kirola-
riei... benetako egoera zein den si-
nestaraztea. Espainiar Estatu osoa
mobilizatu da, baita nazioartean
ere. 

Komunikabideek gehiago ardu-
ratu beharko lukete bertako parla-
mentuan izaten diren eztabaidez
informatzeaz, Israelgo Estatuan
zer gertatzen ari den islatzeaz. Oso
paper garrantzitsua dute; Israel
zein arrazista den ikusiko litzateke
eta.  

Tolosan ere, erasoa salatzeko
mozio bat aurkeztu zen. Mozio
hauek zein eragin dute?
Eginiko guztia, guk Palestinara bi-
daltzen dugu. Gu lanean ikustean,
beraiek ere moralizatu egiten dira.
Gainontzeko lekuetan ere jendea
mobilizatzen ari dela ikusteak in-
darra ematen die.
Biladi Palestinaren aldeko elkar-
tearen kide zara. Zein da zuen hel-
buru nagusia? Nola egiten duzue
lan?

Biladi taldeak Euskadi osoan lan
egiten du eta gure helburua sentsi-
bilizatzea da. Bi arlotan dago bana-
tuta: kulturala eta politikoa.

Arlo kulturala nire ustez oso ga-
rrantzitsua da. Jendea hilketez eta
atentatuez hitz egiteaz asperturik
dagoelako. Uste dut hobe dela atal
kulturalaren ekarpena egitea, jen-
deak palestinarrek oinarri garran-
tzitsu bat dutela uler dezan. Pales-
tinar herriaren historia ezagutu
dezaten egiten dugu lan. Niri be-
rriz, arlo politikoa egokitu zait.
Kontzientziazio lana egiten dugu,
kazetariak eta abar ekarriz. Egu-
neroko lana da; informazio egune-
ratua dugu beti. 
Palestinan askotan izan zara, eta
aurten ere itzultzekoa zara. Zer
egingo duzu bertan?
Aqaba izeneko herri txiki batera
joango naiz, ezagun bati bisita egi-
tera. Aqaban gauzak jadanik sutan
daude, eta laster suntsituko dutela
uste dut. Bederatzi aldiz agindu
diete lurraldea uztea, baina han ja-
rraitzen dute. Gutxi barru Aqaba
albiste izango dela iruditzen zait.

HITZA

›› GAZA
BERRERAIKITZEKO
BEHAR DIRENAK

]105 lantegi.
]20 klinika eta ospitale. .
] 159 eskola eta haurrentzako
parke.
]300.000 pertsona pobrezian
bizi dira.Lehen 100.000 ziren.
]20.000 pertsona kanpaina
dendetan bizi dira..
]40.000 pertsona familiakoen
laguntzaz bizi dira.
] 1.000.000 tona zementu.
UNRWAren ustez beharko dire-
nak.
]25.000 tona zementu.2007 eta
2008 urteetan jaso direnak.

«Israelen armetariko bat,
bere komunikabideen
bidez iritzi publikoa
nahastea da»

«Argi geratu da armek
Israelen
zigorgabetasuna ukiezin
egiten dutela»

Udal-hilerrien kudeaketa
arautzeko baldintzak onartuta
Tolosa ›› San Blaseko,
Bedaioko eta Aldabako
hilerriak ustiatuko dituen
enpresak berrikuntzak 
egin beharko ditu. 

ERREDAKZIOA

Tolosako Udalak San Blaseko, Al-
dabako eta Bedaioko udal-hile-
rrien kudeaketa onartzeko baldin-
tza orria onartu berri du. 

Kudeaketaren ardura kontzesio
bidez emango dute eta hartzen
duenak ustiapenaren ardura har-
tuko du. 

Horiek horrela, enpresak gu-

txienez San Blaseko hilerrian be-
rritze lanak egin beharko ditu, ba-
rruko zein kanpoko urbanizazio
lanak egin beharko dituelarik -ka-
leen eta argiztapenaren konpon-
keta eta bestelako berritze lanak,
esaterako-. 

San Blaseko kapera
Bertan dagoen kapera ere berritu
beharko du edozein motatako hi-
letak burutu ahal izateko, hau da,
erlijiosoak zein zibilak. Bainuge-
lak, bulegoa eta horma-hobiak eta
errautsak edukitzeko tokia ere
egin beharko dituzte. 

Hilerri guztiak irekita egon be-
harko dute egunero 09:00etatik

21:00etara, baita jai egunetan ere.
Zaintze lanak ere egin beharko
ditu enpresak, bideo bidez edo an-
tzeko beste  bide bat erabiliz.Izan
ere, hilerrien zainketa kudeaketa-
ren ardura hartzen duen enpresak
egin beharko du. 

San Blasen gainera, gorputzen 
lekualdaketak, ehorzteak eta 
hobitik ateratzeak astelehenetik
ostiralera egin beharko dira
(10:00etatik 13:00etara eta
16:00etatik 19:00etara). Larunba-
ta, igande eta jai egunetan berriz,
10:00etatik 13:00etara egin behar-
ko dira. Gainontzeko hilerrietan
hildakoaren senitartekoek agin-
tzen dutenean egingo dira. 

AHTren Tolosa-
Hernialde zatiaren
eskaintza ireki dute
Azpiegiturak ›› Lanak 31
hilebetetan egitea
aurreikusi dute;
aurrekontua 
112.479.065 eurokoa da. 

ERREDAKZIOA

Eusko Jaurlaritzak Abiadura
Handiko Trenaren Tolosa-Her-
nialde zatiaren eskaintza prozesua
hasi du. 

31 hilabeteko exekuzio epea au-
rreikusi dute eta aurrekontua
112.479.065 eurokoa da. Zatiak

3.811 metro ditu eta ia guztia lur az-
pitik izango litzate; Aldaba Txikin,
Auzo Txikian eta Monteskun,
guztira 2.440 metro. 

«Tunel faltsuak» eta
biaduktuak 
Zatiaren beste 534 metro «tunel
faltsua» deritzona izango litzate,
Olarrainen eta Aranen, hain justu.

Gainontzekoan zazpi biaduktu
izango dira: Salubita, Osaka, San
Esteban eta Luzuriaga, guztira 570
metro. 

Zatiko 835 metro bakarrik izan-
go dira irekiak. 

Portugaleten
ere arraunak
gora
ARRAUNA ]Pasa den asteburuan
Liga bikain hasi zuten Tolosaldeko
neska arraunlariek. Gogoratu be-
har da, era berean, aurrez lau txan-
datan lehiatu direla eta lau bande-
ra irabazi dituztela. 

Larunbatean Kantabriako Pe-
dreñan ospatu zen estropada ira-
bazi zuten, Galiziari ia 7 segundo
atereaz. Igandean berriz, Bizkaiko
Portugaleten lehiatu ziren, eta be-
rriro ere, 5 segundoren diferentzia-
rekin Tolosa-Getaria izan zen jar-
dunaldiko irabazlea, Gipuzkoako
selekzioaren izenean. 

Bestalde, igandean mutilen es-
tropadan, Astilleroko arraunlariak
izan ziren irabazleak eta nabar-
mendu behar da, bertan Ugaitz
Mendizabalek debutatu zuela
ACT ligan, eta Angel Larrañaga bi-
garren entrenatzaile bezala dabile-
la; biak eskualdeko arraun klubeko
kideak dira. HITZA



Anjel Arrospide ere lehian ariko da etziko saioan. IDOIA LAHIDALGA

Urrezko Aizkolari
Txapeldunen
Ligako saioa, etzi
Leaburu ›› Lehen bi
jardunaldiak jokatu ostean,
lehen postuan da Anjel
Arrospide, Floren
Nazabalekin berdinduta.

ERREDAKZIOA

Egur Sport enpresak antolatzen
duen Urrezko Aizkolari Txapel-
dunen Ligako hirugarren jardu-
naldia jokatuko da etzi Zornotzan
(Bizkaia). Larreako belazeetan
izango da saioa, eta bertan lehiatu-
ko da Anjel Arrospide leaburuarra.
12:30ean hasiko da norgehiagoka,
eta Karmengo jaien baitan ospatu-
ko da.

Sei modalitate ezberdinetan, 20
mozketa egin beharko dituzte par-
te-hartzaileek. Hala, aurrez aurre
izango dira Donato Larretxea, eta

Jose Mari Olasagasti. Lehendabi-
zikoak lehendabiziko aldiz jokatu-
ko du gainera 2010eko edizio ho-
netan. Bigarrenak berriz, galdu
egin zuen ekainaren 27an Herna-
nin jokatutako saioan. Orduan, es-
kualdeko aizkolaria izan zuen aur-
kari.

Lehendabiziko bi saioen ostean,
hau da, Hernanikoa eta Ondategi-
koa, sailkapeneko lehen postua
Floren Nazabalen eta Anjel Arros-
piderentzat da. Izan ere, biak bina
punturekin aurkitzen dira. Hauen
atzetik dira Juan Jose Lopez Azpi-
likueta eta Jose Maria Olasagasti,
bakoitza puntu banarekin. Azke-
nik, bosgarren postuan, Donato
Larretxea beratarra aurkitzen da.

Urrezko Aizkolarien Banakako
txapelketaren ostean jokatzen da
liga hau. 2010ekoari ekainaren
27an eman zitzaion hasiera.

Bihar ekingo diote Kale
Berriko konponketen
bigarren faseari
Villabona ›› Lanak direla
eta, autobus zerbitzuan
nahiz zamalanetako
gunean aldaketak egongo
dira datozen egunetan.

ERREDAKZIOA

Bihartik aurrera, Villabonako Kale
Berriaren lehen zatia erabat fresa-
tu eta errepide asfaltatze lanak bu-
rutuko dituzte. Hori dela eta, Udal-
tzaingoak adierazitakoaren arabe-
ra, «trafikoan eragina izango du,
eta noski zerbitzu publikoan ere».

Kontuan izanik zentzu bat ire-
kia egongo dela (erabaki dute To-
losaldearako zentzua irekia man-
tentzea), ez da arazorik egongo
Donostiatik Tolosara doazen au-
tobusek bete behar duten zerbi-
tzuekin. Baina, ez da horrela gerta-
tuko Tolosatik Donostiara bete be-
harrekoarekin. Honenbestez,
hauek Olaederra kiroldegi aurre-
an izango dute geltokia, eliza au-
rrean izan beharrean eta Arroako
biribilgunean itzuli beharko dute
gero N-1 errepidera ateratzeko.

Zamalanak burutzeko berriz,
Akordeoi deritzon etxe alboetan
lekuak erreserbatuko dituzte egun
hauetan Kale Berriko saltokiei ba-
naketa egin ahal izateko.

Bestalde, aurreikuspenen ara-
bera, eta eguraldiak laguntzen
badu, lanak bi edo hiru egunetan

bukatuko dituztela jakinarazi du
Udaltzaingoak. Izkina bideguru-
tzetik elizako bidegurutzeraino
(biak barne), beraz bi edo hiru
egun hauen ondoren zerbitzu pu-
blikoaren zirkulazioak ez du ara-
zorik izango.

Santioetan ere aldaketak
Villabonako Jai Nagusiak hilaren
24an hasiko dira eta ondorioz tra-
fikoan aldaketa batzuk izango dira.
Kale Berria moztuko dute 24tik 31
ra, Izkina bidegurutzetik Elizako
bidegurutzeraino, esparrua soilik
oinezkoentzako izango delarik.

Garraio publikoari dagokienez
proposatzen dute, garraio publi-
koak geltoki bakarra izatea, hain
zuzen Izkina bidegurutzean. Au-
tobusek lekura iristeko Donostia-
tik, beti bezala hirira sartu eta ULA
atzealdeko kaletik desbideratuko
dira Izkinara ateratzeko, bertan
gelditu eta Soroaundi inguruko ir-
teeratik Tolosa aldera joango dira.
Tolosatik datozen autobusak, So-
roaundiko sarreratik Kale Berrira,
ULA atzealdetik Iskinara, bertan
jendea hartu eta Donostialdera jo-
ango dira.

Tolosatik Donostiara
doazen autobusek geltoki
ezberdina izango dute
lanak direla eta

Herriko argazki zaharren
bilduma osatzen ari dira
LEITZA]Herriko kultur talde eta el-
karteek martxan jarritako webgu-
nean (www.leitzakultura.net) herri-
ko argazki zaharrak ari dira biltzen.
Hori dela eta leitzarrei dei egiten
diete egitasmoan parte hartzeko
eta herriko inguru ezberdinetako,
jaietako eta paisaietako garai ba-
teko erretratuak bidaltzeko. Ho-
rretarako helbidea ondorengoa da:
alke@leitzakultura.net

Goizetan bakarrik dago
irekia Kultur Etxea
IBARRA] Irailera bitartean Benito
Izagirre kultur etxeak eta Udal Li-
burutegiak udako ordutegia izan-
go dute. Honenbestez, goizetan
bakarrik egongo dira zabalik.
09:30ean irekiko dituzte ateak eta
14:00ak arte egongo dira 
zabalik. Bestalde, abuztuan itxita
egongo dela jakinarazi dute. Ordu-
tegi honek irailaren 3a arte
iraungo du. Jarraian berriro, 
goizez eta arratsaldez 
zabaltzen hasiko dira.

L Laburrak



Deialdiak
]Tolosa. Alpeetako Jungfrau
(4.158 m) eta Monch (4.099 m)
mendietara irteera antolatu du
Oargi mendi elkarteak abuztuaren
14tik 22ra. Informazioa: www.oar-
gi.org.
]Tolosa. Iturriza jubilatu elkarteak
Garaiora (Araba) irteera antolatu
du abuztuaren 6rako. Informazioa,
elkartean (Euskal Herria plaza). 
]Zizurkil. Elizpe jubilatu elkarteak
Amurriora irteera antolatu du hila-
ren 21erako, Gasteiz ere bisitatuz.
Izen-ematea, elkartean 28 euro-
tan. 

Erakusketak
]Tolosa. Pixel Panchoren erakus-

AAgenda

Zorionak!
Jokin Artola (Amezketa). 

Iaz ahaztu zitzaigun, 
baina aurten ez. Ondo pasa 

Villabonako familiaren partetik.

AAgurrak

‹‹ Goiza Arratsaldea Tenperatura Bihar
2010-07-14

Eguraldia

›› 21°›› 16°

GOIZA EURIA
ARRATS. EGUZKIA
BEROENA 24°
HOTZENA 14°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

keta dago ikusgai Gko Galerian
(Kale Nagusia).
]Tolosa. Aluminum erakusketa
Fronton jatetxean, aluminiozko
eskulturak eta koadroak. 
]Tolosa. Kultur tailerreko ikasleen
lanen erakusketa, Aranburu jaure-
gian. 

›› GUARDIAKO FARMAZIAK
] Ibarra. Ugarte, M.T. Euskal He-
rria, 46. 943 67 32 74 eta guzti
hori!.
]Lekunberri. Mendia, M.I. Aralar
kalea, 25. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

Egun pasa «ederra» Deba aldean
BIDEGOIAN ]Bidegoiango eta Errezilgo  eguneko zentroko eta etxez etxe-
ko laguntzako onuradunek egun pasa polita burutu berri dute. Hain zu-
zen ere, barrualdetik kostaldera egin zuten Deba inguruan txangoa egite-
ko. Batetik, argazkian ikus daitekeen bezala, hondartzaz gozatzeko auke-

ra izan zuten, itsasertzean paseatuz. Talasoterapian ederki bazkaldu zu-
ten ondoren, eta Asegarceko pilotariak agurtzeko aukera ere izan zuten.
Askorako eman zuen, beraz, egunak, eta «oso gustura» egon zirenez ziur
laster antzerako txangoren bat antolatuko dutela. HITZA



BADOAZ MENDIAN GORA
KIROLAUztailaren 16tik 18ra Ehunmilak Euskal Herriko Ultratrail lasterketa jokatuko da, eta parte-hartzaileek 168
kilometroko ibilbidea osatu beharko dute, Beasaindik abiatuz eta Gipuzkoako hainbat eskualde zeharkatuz. II-III

Mont Blanc-eko ultratailerako puntuagarria izango da Ehunmilak lasterketa. AKUNAMATATA

Ehunmilak

Gehigarri berezia. 2010eko uztailaren 14a. Testuak:Aritz Mutiozabal

M ilia batek 1.609,3 metro
ditu. Ehun miliek, be-
rriz, 168 kilometro in-

guru. Hain justu ere, distantzia eta
izenburu hori jarri dio Beasaingo
Arrastaka Mendizale Taldeak hila-
ren 16rako antolatu duen Ehunmi-
lak Euskal Herriko Ultratrail men-
di lasterketari. Ameriketako Estatu
Batuetan luzera horretako probak
jokatzeko joera handia dute, eta
ehun miliako distantziak ohikoak
dira. Atzerriko neurri sistematik
kanpo, 150 kilometro ere distantzia
borobila izan zitekeela uste dute
Ehunmilak probako arduradunek,
baina ziur daude ez zela berdin
izango. «Chamonix-en (Frantzia),
Mont Blanc-eko ultratrail ezagu-
nean ere ehun milia osatu nahian
aritu dira azken urteetan, eta badi-
rudi azkenean nola edo hala lortu
dutela. Nolabait ere, ehun milia ul-
tratrailetako distantzia gorena da.
Orduan, hori bilatzen aritu gara eta
ibilbidea pixka bat horretara mol-
datu dugu», dio Ehunmilak proba-
ko antolatzaile Mikel Valdivielsok.

Ehunmilak beste erreferentzia
bat izan daiteke hemendik aurrera
Euskal Herriko mendi lasterketen
denboraldian. Gainera, nortasun
propioa duen proba da, ez baitago
horrenbeste kilometro eta desni-
bela duenik inguruan. Mendiko
lasterketak errepidera eramanez
gero, hamar kilometroko lasterke-
ta, maratoi erdia eta maratoia topa-
tu ditzake korrikalariak. Mendian
ere hiru distantzia nabarmen dau-
de, baina kasu honetan propor-
tzioak handiagoak dira: mendi ma-
ratoiaren (Zegama-Aizkorri) on-
dorengoa ehun kilometroetakoa
da (Hiru Handiak) , eta ondoren,
168 kilometrokoa, ehun milietara

(Ehunmilak). Hiru probak ezber-
dinak dira, nolanahi ere. «Gure las-
terketa ehungarren kilometroan
hasten da; hau da, Hiru Handiak
bukatzen denean abiatzen da»,
azaltzen du Valdivielsok.

Oro har, hiru proiektuak «oso
onak» direla dio : «Zegama-Aizko-
rri mendi maratoia munduko one-
netakoa da; Hiru Handiak probak
oihartzun handia bereganatu du
azken urteetan, mila parte-har-
tzaile baino gehiagorekin; eta gu
alternatiba eta modalitate berri bat
izateko jaio gara, besteekin zeriku-
si gutxi duena, mendian egiten
dela salbu».

Alternatiba berria
Erreferente Euskal Herrian eta
Euskal Herritik kanpo. Hori nahi
du izan Ehunmilak-ek. Izan ere, ez
da inoiz horrelako probarik egin
hemen inguruan, ezta Espainian
ere. «Orain arte, atzerrira joan be-
har izaten genuen guztiok ultra-
traileko proba luzeren bat egin
ahal izateko», aditzera eman du
Valdivielsok. Beraz, aukera ezin
hobea sortu zaie kirol honekin go-
zatzen duten kirolzaleei, bertatik
bertara halako proba bat egiteko. 

Horretaz aparte, Ehunmilak
proba Mont Blanc-eko ultratraile-
rako puntuagarria izango da. «Zir-
kuitu horren baitan sartu gaituzte,
eta puntuazio gorenena izango
dugu. Beraz, euskal korrikalariek
ez dute zertan atzerrira joan behar
puntuak lortzera, Mont Blanc-
erako sailkatzeko. Guretzat ga-
rrantzitsua da nazioarteko proba
onentsuenetako baten babesa ja-
sotzea. Egin dugun lana baloratu
dute eta gure alde arriskatu dira»,
dio antolatzaileak.



Gipuzkoako gailurrik garaienak igo
eta jaitsiko dituzte parte-hartzaileek
Ibilbide luzea›› Beasainen hasi eta bukatuko da
proba, eta hilaren 16ko 18:00etan izango da
irteera; Goierriko Bi Handiak, berriz, 23:00etan

Gipuzkoatik barrena igaroko da
ultratrail lasterketa, eta mendiz
mendi Goierri, Tolosaldea, Urola
Kosta eta Urola Garaia eskualdeak
zeharkatuko dituzte parte-har-
tzaileek, ehun milako ibilbidea
osatuz (168 kilometro). Aralarreko
eta Aizkorriko natur parkeetan ba-
rrena ez ezik, Gipuzkoako gailu-
rrik garaienak igo eta jaitsiko di-
tuzte: Txindoki (1.346 metro),
Ganbo (1.402), Aizkorri (1.528),
Erlo (1.026), Izaspi (967) eta Ernio
(1.075), hain zuzen ere. Ehunmilak
lasterketak 11.000 metroko desni-
bel positiboa du; kota horretara
iristen den ultratrail bakarra da.

Korrikalariak hilaren 16an abia-
tuko dira Besaindik, 18:00etan, eta
48 ordu izango dituzte gehienez
ere proba bukatzeko; hilaren 18ko
18:00etan bukatuko da proba. Ho-
rretaz gain, ibilbidean zehar jarrita
egongo diren igarotze-kontroleta-
tik garaiz pasa beharko dute, au-
rrera jarraitu ahal izateko. Edono-
la ere, lasterketakoirabazleak 24
ordu baino gutxiago beharko di-
tuela espero dute antolatzaileek.

Ehunmilak probarekin batera,
distantzia laburragoa duen Goie-
rriko Bi Handiak ere jokatuko
dute. Irteera hilaren 16an bertan
izango da, baina apurtxo bat be-
randuago: 23:00etan, alegia. Goie-
rriko Bi Handiak Txindoki eta Aiz-
korri dira, eta martxak bi gailurrak

lotzen ditu, 88 kilometroko luzera
eta 6.000 metroko desnibel positi-
boa duen proban. Ibilbide motzak
Ehunmilak proba nagusiarekin
bat egiten du 98. kilometroan, eta
azken 70 kilometrotan bi probek
ibilbide bera dute.

Dimentsio handiko proba izan-
da, jada ez du herri edo eskualde
batek bakarrik hartzen parte. Guz-
tia behar bezala prestatzeko Arras-
taka Mendizale Taldeak Gipuzko-
ako hainbat elkarteren, udalerriren
eta bolondresen kolaborazioa be-
har izan du. «Gipuzkoa gehiena ze-
harkatzen du lasterketak, eta gure
asmoa herriak inplikatzea izan da,
ez Udalak bakarrik», zehaztu du
Mikel Valdivielso antolatzaileak
eta Arrakastako kideak. 

Beasainen hasi ziren aztertzen
eta lantzen proiektua, eta alborae-
zina da proba Beasainekin lotzea,
irteera eta helmuga bertatik izango
delako. Edonola ere, antolatzaileek
argi utzi nahi izan dute honakoa
Euskal Herriko Ultratraila dela.
Ibilbideak Gipuzkoaren zati handi
bat hartzen du. Gainera,  «proiek-
tua udalei aurkezten aritu ginene-
an, argi eta garbi esan genien hu-
rrengo urteetan euren udalerrieta-
tik igarotzea nahi bazuten ez zela
inolako arazorik izango; horretara-
ko, ordea, lantalde garrantzitsu bat
sortu beharko lukete udalerri ho-
rietan». 

TALDEKA PARTE-HARTZEKO AUKERA

Parte-hartzaileek banaka zein taldeka parte hartzeko aukera izango dute
Ehunmilak mendi lasterketan. Hala eta guztiz ere, aukera hori ibilbide lu-
zean (168 kilometroko proban) bakarrik emango dute. Gisa honetako
mendi lasterketetan edo martxetan beti izan ohi dira ibilbidea elkarrekin
osatzen duten taldetxoak. Parte-hartzaile mota horri begira, modalitate
berezi hau jarri dute abian antolatzaileek. Taldeak hirukoteak izango dira,
hiru lagunez osatutakoak, eta talde bezala izena ematen duten hiru lagu-
nek ibilbide guztia elkarrekin osatu beharko dute, hasieratik bukaerarai-
no; ezingo dute kontrol guneak bakarka pasa, bakoitzak nahi duenean
baizik, eta hirurak elkarrekin.

«Bete-betean asmatu dugun sentipena dugu;
nahiz eta ur handiak izan, txalupa onean goaz»
MIKEL VALDIVIELSO › Ehunmilak probaren antolakuntzako batzordeburua

Sorburua ››Valdivielso
proiektuaren sustatzailea
eta ‘alma materra’ da, eta
probaren nondik norakoak
azaldu dizkio HITZAri

A. MUTIOZABAL

«Egun handia iristeko gogo biziak
ditugu».  Ilusioz beteta dago Ehun-
milak ultratrailaren antolakuntza-
ko batzordeburu eta Arrastaka
Mendizale Taldeko kide Mikel
Valdivielso (Beasain, 1977) , eta ez
da harritzekoa, gisa honetako pro-
ba bat antolatzeak uste baino buru-
hauste gehiago ematen baitu.
Ehunmilak proba bat ez da goize-
tik gauera sortzen. Noiz eta nola
bururatu zitzazuen ideia?
Nik betidanik izan dut horrelako
martxa edo proba luzeetan parte
hartzeko zaletasuna, mendia ikara-
garri gustuko baitut. Kontua da
duela hiruzpalau urte Chamonix-
era joan nintzela, Mont Blanc-eko
ultratraila jokatzera. Gainerakoan,
Euskal Herriko Hiru Handietan
eta Zegama-Aizkorri mendi mara-
toian eginak nituen, baina ez hala-
ko ibilbide luzerik. Chamonix-etik
zoratuta itzuli nintzen, sekulako
proba zoragarria iruditu baizitzai-
dan. Giro ikaragarria bizi nuen han,
eta ordundik zebilkidan ideia bu-
ruan. Euskal Herrian badugu an-
tzeko proba bat, 100 kilometro di-
tuen Hiru Handiak, baina halako
zerbait itzela izango zen; batez ere,
bertan dugun mendi potentziala
kontuan hartuta. Jakin badakigu
Txindoki ez dela Cervino eta Aiz-
korri ez dela Mont Blanc, baina al-
txor ugari dugu Euskal Herrian, eta
zaletasuna ere badugu. Pixkanaka-
pixkanaka kontuari bueltak ema-
ten hasi nintzaion, eta duela 20 hi-
labete lehen bilera egin genuen,
proiektuaren bideragarritasuna
aztertu nahian. 
Proiektua aztertzerako orduan,
zer hartu zenuten kontuan?
Bi arlok kezkatzen gintuen gehien
bat: batetik, ekonomikoak eta bes-
tetik, ea Gipuzkoan eta Euskal He-
rrian babesa jasotzeak; 1.500 bo-

ur handiak izan, txalupa onean
goaz eta eutsiko diogu.
Izen-emateak proba bera berretsi
eta, era berean, bermatu du. Izan
ere, uste baino jende gehiago ani-
matu da. Espero al zenuten horre-
lako erantzunik?
Hasieratik 300 parte-hartzaile in-
guru izango genituela aurreikus-
ten genuen, jendeak gugatik peze-
ta bat bera ere ematen ez zuenean.
Proiektua handiegia ote zen, anto-
latzeko gai izango ote ginen, mol-
datuko ote ginen...  Halakoak en-
tzun ditugu, baina garbi geratu da
lan talde zoragarria osatu dugula
eta sekulako lana egin dugula. Me-
zua lau haizetara zabaltzeko gai
izan gara, batik bat, Euskal He-
rrian, Espainian, Portugalen eta
Frantzian. Horretaz gain, abian ja-
rri dugun webguneak
(www.ehunmilak.com) 37.000 bi-
sita baino gehiago izan ditu urtebe-
tean; atzerriko sarbide ugarirekin,
gainera. Nolabait ere, atzerriko
jende horrek lehen urtean ongi
egin dugun konfiantza eta bermea
behar du , bada, datorren urtean
etorri ahal izateko. Orotara, bi ibil-
bideak kontuan hartuta, 500 lagun
inguru izango ditugu lehen edizio-
an, eta hori osokopuru polita da.
Ibilbide laburra edo Goierriko Bi
Handiak zer moduz txertatu da
parte-hartzaileen artean?
Egia da Goierriko Bi Handiak pro-
ban uste genuena baino jende gu-
txiagok eman duela izena. Azken
finean, bigarren lasterketa hori ko-
rrikalarien profila zabaltzearren

antolatu dugu; izan ere, Ehunmi-
lak-ek asko mugatzen du korrika-
lariaren soslaia, batik bat martxa
luzeetan esperientziadun jendea
delako. Ez dakit erabat ongi egin
dugun edo jendearen artean ez
duen funtzionatu, baina espero ge-
nuena baino gutxiago animatu da.
Euskal Herritarrak ez ezik, nazio-
arteko makina bat lagun ariko da
lasterka. Nondik etorriko dira
gehien bat?
Bataz besteko bat esaten ez nuke
jakingo, baina Euskal Herriko jen-
dea bada; Espainiako jende asko,
22 komunitateetako parte-har-
tzaileekin, eta horrek gure mezua
ongi hedatu dela esan nahi du;Por-
tugaldik uste genuena baino korri-
kalari gehiago datozkigu; eta fran-
tzesak ere badira tartean. Bitxike-
ria gisa, pare bat estatubatuar eta
ingelesen bat edo beste ere izango
ditugu proban. Jakin badakigu le-
henengo urteak zenbat zailtasun
eta handicap dituela, eta horiek
guztiak gainditzen ari gara.
Eta lasterkari aipagarririk edo fa-
boritorik ba al dago tartean?
Elite mailan aritzen diren espai-
niar batzuek izena eman dute eta,
beraz, puntan-puntan ibiliko diren
10-12 lagunez osatutako taldetxo
bat izango dugu ibilbidean. Nire-
tzat, ordea, faborito nagusia berta-
koa dugu, Iker Karrera amezketa-
rra, alegia. Oso espezialista ona da
mendian: berak du Txindokiko
igoerako errekorra eta duela hila-
bete batzuk Costa Brava Extreme
proban garaile irten zen. Ehunmi-
lak irabazteko ibilbidea ezagutzea
ezinbestekoa dela iritzi diot, eta
Karrerak bideko azken harria ere
ezagutzen du. Potentzial ikaraga-
rria du, zalantzarik gabe. Ezauga-
rri horiek guztiak bata bestearen
aldamenean jarriko bagenitu, bera
izango litzateke faborito nagusie-
tako bat.

EHUNMILAK

londres ez baitira goizetik gauera
agertzen. Beraz, gutxi gorabehera-
ko ibilbidea diseinatu genuen, eta
ibilbidea pasatzen zen herrietako
jendearekin biltzen hasi ginen, ba-
bes taldeak bilatu eta proiektuaz
zuten iritzia jaso asmoz. Jendea-
ren, mendi elkarteen eta hainbat
talderen babesa jaso genuen, eta
udalekin harremanetan jartzen
hasi ginen proiektuaren bideraga-
rritasuna aztertzeko. 

Ur handitan murgildu zaretela
iruditzen al zaizu?
Hasiera-hasieratik kontziente izan
gara non sartzen ari ginen. Proiektu
batean buru-belarri murgiltzen za-
renean, zure bizitza pixka bat alda-
tu egiten da: denbora gutxiago
duzu, entrenatzeko aukera gutxia-
go, eta lehen lasaiago bizi nintzela
pentsatzen dut maiz. Baina, arlo
pertsonalean, bete-betean asmatu
dugun sentipena dut, eta nahiz eta

Etxerako zerbitzua

Ehunmilak lasterketa luzearen profila.EHUNMILAK

Goierriko Bi Handiak lasterketa laburraren profila.EHUNMILAK

Antolatzaileek proba zorrotza prestatu dute.AKUNAMATATA

Gogorra, kirolari gogorrentzat
Erreferentzia ››
Ehunmilak-eko ibilbide
zorrotza erreferente
turistiko bihurtu nahi dute
aurrera begira

Ibilbideari dagokionez, proba go-
gorra egiten hasi eta asmatu egin
dute. «Nahiz eta jendeak ez sinestu,
ez pentsa Gipuzkoa mailan erraza-
goa denik proba lauagorik egitea.
Bailaraz aldatu nahi badugu, tonto-
rrak igo eta jaitsi behar dira. Proba
zorrotza prestatu nahi genuen,
gure tontor esanguratsuenak ze-
harkatuz, eta hauxe da atera zaigun
ibilbidea. Hala ere, lasterketa korri-
tu ondoren, baloratuko dugu ea da-
torren urtean aldaketaren bat egin
edo bere horretan uzten dugun». 

Denborarekin ibilbide hau erre-
ferentzia izatea nahi dute antola-
tzaileek: «Buruan hainbat ideia

dugu; esaterako, ibilbidea etapetan
egin ahal izatea edota liburuxka bat
argitaratzea, inguruko ostatu eta
ostalaritzaren berri emanez». Hain
zuzen ere, Ehunmilak probak
hainbat helburu uztartzen du. Ki-
rol mailan duen oihartzunaz gain,
turistikoki ere oso proiektu garran-

tzitsua da. Epe laburrean gaur egun
puri-purian dauden pakete edo es-
kaintza turistikoak abiarazi nahi di-
tuzte, atzerriko parte-hartzaileak
Euskal Herri alderantz bultzatuz.
«Xede ezberdinak ditu eta horiek
guztiak lantzen saiatzen ari gara
Ehunmilak-ekin».



Parte-hartzaileek Txindokiko gailurra gainditu beharko dute. ION IZAGIRRE

Eutsi goiari... eta ez eman amore
Nekeari aurre egiteko›› Antolatzaileek ahalegin
berezia egin dute korrikalariek behar duten guztia
topa dezaten lasterketa osoan zehar

U ltratraileko muturreko
lasterketa batean, beste
edozein korrikako edo

txirrindularitzako proba batean
bezalaxe, milaka taktika daude
egoerari ahalik eta ondoen aurre
egiteko. Edonola ere, parte-har-
tzaileek ahalegin handia egin behar
dute eta, ondorioz, ongi prestatuta
egon behar dute, bai fisikoki bai psi-
kologikoki. «Horrenbeste entrena-
tu eta gero, zeure burua hobeto
ezagutzen duzu», dio Valdivielsok:
«Azkenean, jakin badakizu une ba-
koitzean, eremu bakoitzean, nola
egin behar diozun aurre egoerari
eta zein erritmotan joan behar za-
ren. Korrikalari guztiok tankerako
patroia erabiltzen dugu. Norberak
bilatzen du erosotasuna lasterke-
tan zehar; hau da, horrenbeste kilo-
metroren aurrean, noiz joan laster-
ka eta noiz oinez».

Antolakuntza aldetik ahalegin
berezia egin dute ahalik eta horni-
dura postu gehien jartzeko. Gutxi
gorabehera, 10 kilometrotik behin
jakien eta edarien postua izango du
korrikalariak, eta bertan horrelako
probetan ohikoak diren produktu
guztiak izango ditu eskura: hainbat
fruta mota, ura eta edari energeti-
koak eta sakoteak, besteak beste.
«Korrikalariak jakin badaki halako
lasterketetan jatea eta edatea oina-
rri-oinarrizkoa dela, gorputzak
asko erretzen duelako, eta energia-
rik barneratzen ez badu ahuleziak
joko duela. Horregatik, oso garran-
tzitsua da lasterketa osoan zehar
ongi elikatzea», azaldu du Ehun-
milak probako antolatzaileak.

Horrenbeste kilometro ditu pro-
bak, ezen parte-hartzaileek dene-
tariko egoerak pasatuko dituela:
une txarrak eta onak, behin eta be-
rriz. Gorabehera handiak izango
dituzte ibilbidean. Memento gogo-
rrei aurre egiteko, probaren web-
gunean (www.ehunmilak.com)
parte-hartzaileei zuzendutako go-
mendioak jarri dituzte, Jon Aran-
buru prestatzailearen eskutik. Bes-

›› EGITARAUA

Lasterketak ostiralean hasten ba-
dira ere, asteburu osoko kirol eki-
taldia izango da Ehunmilak.

Uztailak 15, osteguna
]17:00etatik 20:00etara.Probe-
tako dortsalen jasotzea.

Uztailak 16, ostirala
]10:00etatik 13:00etara.Probe-
tako dortsalen jasotzea.
]13:00etatik 17:00etara. Ehun-
milak probako bidean eskuragarri
izango diren material eta dutxara-
ko poltsak jasotzea.
]18:00etan.Ehunmilak-en irteera.
]18:30etik 20:30era.Goierriko Bi
Handiak-eko dortsalak jasotzea.

]18:30etik 22:00etara. Goierriko
Bi Handiak probako bidean eskua-
ragarri izango diren material eta
dutxarako poltsen jasotzea.
]23:00etan. Goierriko Bi Handiak
lasteketaren irteera.

Uztailak 17, larunbata
]16:00ak aldera.Ehunmilak pro-
baren lehen korrikalariaren hel-
mugaratzea. 
]Oraindik zehaztu gabe dago las-
terketa motzeko lehen korrikala-
riaren helmugaratze ordua.

Uztailak 18, igandea
]18:00etan.Lasterketetako ira-
bazleei sariak banatuko zaizkie.

›› KONTROL GUNEAK

Ibilbide luzea egiteko gehienezko
denbora 48 ordukoa da; ibilbide
motzeko, 22 ordu. Hona hemen
kontrol guneen ordutegi mugak.
]20. kilometroa.Zumarraga-
Urretxu: 5 ordu eta 35 minutu.
]55. kilometroa.
Azpeitia: 15 ordu eta 17 minutu.
]77. kilometroa.
Tolosa: 21 ordu eta 24 minutu.
]106. kilometroa.
Txindoki: 30 ordu. 
]132. kilometroa.
Etxegarate: 37 ordu eta 47 minutu.
]159. kilometroa.

Oazurza:45 ordu.
]167. kilometroa.
Beasain: 48 ordua.

Oharra
]Lasterketa baimendutako ordu-
tegi mugen barnean amaitzeko
kalkulatuta dago, betiere geldial-
diak kontuan hartuta. Korrikalari
batek lasterketan jarraitzeko bai-
mena izan dezan, ezarritako gehie-
nezko denbora baino lehen iritsi
beharko du kontrol-gunera. Muga
hori gainditzen duen oro lasterke-
tatik kanpo geldituko da.

talde, masajistak ere izango dituzte
bideko hainbat gunetan.

Babesa eta berotasuna
Mont Blanc-eko ultratraila eredu-
tzat hartuta antolatu dute guztia.
«Chamonix-en izan nintzenean,
esaterako, jendearen aldetik bero-
tasuna sentitu nuen. Oro har, eki-
taldiak oso ongi antolatzen dituzte
eta zaleen babesa dute beti, goizal-
deko orduak izan, mendian zein
herrian. Orduan, horrelako zerbait

lortzen saiatu gara, herrietako el-
karteak eta udalak inplikatuz», dio
Valdivieldok. 

Izan ere, 168 kilometrotan korri-
kalariek bakardadea somatuko
dute une gehienetan. Beraz, «goa-
zen jendeari deialdia egitera, pro-
ba animatu, babestu eta gozatu de-
zan, eta korrikalariei merezi dituz-
te txaloak eskaini diezaion. Une
horretan ezinbestekoak dira txalo
eta animo horiek, sufrimendua
ahaztarazten laguntzen baitute».


